
АННОТАЦИЯ 

Ушбу мақолада Мулоҳазалар алгебраси бўлимини якунлаш ва такрорлаш 

мақсадида “Нилуфар гули” ҳамда “Мосини топ” методларидан фойдаланилган. 

Талабаларда ҳал этилаётган масала юзасидан мантиқий, изчил фикрлаш, ички 

моҳиятини таҳлил қилиш кўникмаларини шакллантирувчи ушбу методни дарсда 

қўллаш намунаси келтирилган. Ўйин иштирокчилари беихтиёр равишда ўйин 

давомида ўз хислатларини намоён қилишлари, бунда улар умумий иқтидорини, 

ўз табиатидаги мавжуд журъат, тезкорлик, киришимлилик, ташаббускорлик, 

фаоллик каби хислатлар бор ёки йўқлигини ҳам намойиш этишлари инобатга 

олиниши кераклиги хақида фикр юритилган. Ва нихоят методнинг афзалликлари 

санаб ўтилган. 

Калит сўзлар: педагогик технология, метод, талаба, ўқитувчи, нилуфар 

гули методи, “Мосини топ” методи, мукаммал дизъюнктив ва конъюнктив 

нормал шакллар. 

 

GRAPHIC ORGANIZER METHODS IN REPEATING THE DEPARTMENT OF 

ALGEBRA 

 

ABSTRACT  

This article uses the Lotus flower and find the right one methods to complete and 

review the Algebra of Reflections section. Here is an example of the use of this method 

in the classroom, which develops students' skills of logical, coherent thinking, analysis 

of the inner essence of the problem. It was suggested that the participants of the game 

should involuntarily display their qualities during the game, taking into account their 

general ability, whether they have such qualities as courage, speed, initiative, initiative, 

activity in their nature. And finally the advantages of the method are listed. 

Keywords: pedagogical technology, method, student, teacher, lily flower method, 

“Find the match” method, perfect disjunctive and conjunctive normal forms. 

 

Янги педагогик технология таълимнинг маълум мақсадга йўналтирилган 

шакли, усули ва воситаларининг маҳсулидир. Кузатувлар шуни кўрсатадики, 

аксарият ҳолларда ўқитувчи дарс жараёнида фақат ўзи ишлайди, талабалар эса 

кузатувчи бўлиб қолаверадилар. Таълимнинг бундай кўриниши талабаларнинг 

ақлий тафаккурини ўстирмайди, фаоллигини оширмайди, таълим жараёнидаги 

ижодий фаолиятини сўндиради. 

Таълимда педагогик технологияларнинг асосий мақсади эса ўқитиш 

тизимида талабани дарс жараёнининг марказига олиб чиқиш, талабаларни ўқув 

материалларини шунчаки ёд олишларидан, автоматик тарзда такрорлашларидан 

узоқлаштириб, мустақил ва ижодий фаолиятини ривожлантириш, дарснинг фаол 

иштирокчисига айлантиришдир. Шундагина талабалар муҳим ҳаётий ютуқ ва 

муаммолар, ўтиладиган мавзуларнинг амалиётга татбиқи бўйича ўз фикрига эга 

бўлади, ўз нуқтаи назарини асослаб бера олади.  

Чунки таълим ва баркамол шахс тарбияси бир-бири билан узвий боғлиқ 

жараёндир. Мазкур жараёнда мантиқий фикрлаш, тасаввур қилиш, билиш 

фаолиятини ривожлантириш каби жиҳатлар муҳим аҳамиятга эга. Таълим 

орқали талабаларда шахсий дунёқараш ва эътиқод шаклланади. Бадиият ва фан 

қонуниятларини англаш, таълимда белгиланган билим, кўникма ва малакаларни 

эгаллаш, фаолият йўналишидаги қийинчиликларни енгиш, якка тартибда, 

жуфтликда ва гуруҳларда ишлаш каби методлар жараёнида талаба шахс 

сифатида шаклланиб боради.  

Таълимда ўқитувчи интерфаол методлардан мавзуга мувофиқини танлай 

билиши муҳим ҳисобланади. Ўқитувчи интерфаол методлардан аввало оддийдан 

мураккабга ўтиш назариясига амал қилган ҳолда фойдаланса яхши бўларди. 

Ушбу назарияга асосан дарс жараёнида қўлланаётган оддий методларга 

қуйидагиларни киритишимиз мумкин: кичик гуруҳларда ишлаш, жуфтликларда 

ишлаш, жамоа билан ишлаш, «Ақлий ҳужум», «Кластер» усуллари. Мураккаб 

методлар қаторига “БББ”, “Матнни таҳлил қилиш”, “Зигзаг”, “Нилуфар гули”, 

“Вен диаграммаси”, “Резюме” кабиларни киритиш мумкин [1-30]. 

Маълумки, “Нилуфар гули” технологияси дидактик муаммоларни 

ечишнинг самарали воситаларидан бўлиб, шаклан нилуфар гули кўринишига эга. 

Асос ва унга бириккан тўққизта “гулбарг” (квадрат, тўртбурчак ёки 

айланалар)ни ўз ичига оладиган бу метод ёрдамида асосий муаммо ва унинг 

мазмунини ёритишга имкон берадиган хусусий масалалар ҳал этилади. 

Талабаларда ҳал этилаётган масала юзасидан мантиқий, изчил фикрлаш, 

ички моҳиятини таҳлил қилиш кўникмаларини шакллантирувчи ушбу 

технологияни қўллаш қуйидаги тартибда амалга оширилади:  

1. Ҳал этиладиган масала аниқлаштирилади.  

2. Талабалар топшириқ мазмуни ва уни ечиш шартлари билан 

тиништирилади.  

3. Талабалар кичик гуруҳларга бириктирилади. 

4. Гуруҳ аъзолари марказий тўртбурчак (айлана, квадрат)да асосий 

муаммони қайд этади.  

5. Гуруҳлар  масаланингт ечими юзасидан фикр юритиб, марказий 

тўртбурчак атрофида саккизта шундай қўшимча чизмаларни ҳосил қилади.  

6. Қўшимча чизмалардаги ғоялар гулнинг “гулбарглари”га, яна шундай 

алоҳида мажмуага олиб чиқади.  

7. Ёрдамчи чизмаларда етакчи муаммо атрофидаги “гулбарглар”да хусусий 

масала ва ечимлар акс этилади. Ўрганилаётган масаланинг моҳиятидан келиб 

чиқиб, бу жараён бир неча бор такрорланиши мумкин.  

8. Ҳар бир гуруҳ топшириқ юзасидан ўз ечимларини тақдимот тарзида 

баён қилади.  

9. Гуруҳларнинг ечимлари муҳокама қилиниб, энг тўғри вариант 

аниқланади. 

10. Ўқитувчи ҳар бир гуруҳ ишига баҳо бериб, машғулотни якунлайди. 

Мавзуга оид “Нилуфар гули”ни қуйидагича шакллантириш мумкин.  

“Нилуфар гули” методининг афзалликлари: 

 Суст ўзлаштирувчи талабаларни ҳам дарсда фаол қатнашишлари 

таъминланади. 

 Талабалар у ёки бу тушунчани, жараённи ўрганишда ўзлари 

қатнашганликлари туфайли ўзлаштирилган маълумотлар хотираларида узоқ 

сақланиб, фаол билим заҳирасини ташкил этади. 

 Билим ва малака ўқиш, фаолият юритиш жараёнида шаклланади.  

 Бирор малакани эгаллаш учун унга оид фаолиятни кўп марта 

такрорлаш, машқ қилиш, мунтазам амалга ошириш зарур. Ана шу жараён 

натижасида талабаларда уқув, кўникма шаклланади.  

 Ўйин иштирокчилари беихтиёр равишда ўйин давомида ўз 

хислатларини намоён қиладилар. Бунда улар умумий иқтидорини, ўз 

табиатидаги мавжуд журъат, тезкорлик, киришимлилик, ташаббускорлик, 

фаоллик каби хислатлар бор ёки йўқлигини ҳам намойиш этадилар. 

 Талабаларни ўйин жараёнига тортишиши, ўйин жараёнида юз 

берадиган вазият, эмоционал ҳаяжон, қайғуриш уларни ижодий фаолиятини 

оширувчи кучли стимулятор ролини ўйнайди.  

 Талабаларда фанни ўзлаштиришга бўлган қизиқиши ортади.  

“Нилуфар гули” методининг камчилиги сифатида талабаларни ўйин 

жараёнига тортишиши натижасида салбий кайфият юз беришини қайд қилиш 

мумкин. 

2-расм. 

 

Қўллаш учун танлаб олинган навбатдаги метод бу - “Мосини топ” 

методидир. Ушбу методда жадвалнинг чап томонидаги тушунчага мос ўнг 

томонида фикр, формула, чизма, график ва хоказолар келтирилиши керак 

бўлади.  Демак, чап томондаги тушунча ўрганилиб, ўнг томонда турган устундан 

мос тўғри жавоб топилади ва стрелка (чизиқ, белги) билан бирлаштирилади. 

Қуйидаги жадвалда “Формулаларнинг нормал шакли” мавзусидаги асосий 

тушунчалар келитирилган бўлиб, шу тушунчаларга мос келган мисолларни 

(формулаларни) топиш талаб қилинади. 

  

Элементар дизъюнкция )()( xyxyуx   

Элементар конъюнкция zуx   

Айнан ёлғон формула tzуx   

Дизъюнктив нормал шакл )()( yxzуx   

Конъюнктив нормал шакл )()( ttxxzуx   

Тавтология )()( txzуx   

 

Талабалар мисолларни муҳокама қилишади, исботлашади ва ўзаро 

мосликни топиб, жавобни стрелка (чизиқ, белги) ёрдамида кўрсатишади. 

 

Жавоби: 

Элементар дизъюнкция )()( xyxyуx   

Элементар конъюнкция )()( txzуx   

Айнан ёлғон формула tzуx   

Дизъюнктив нормал шакл zуx   

Конъюнктив нормал шакл )()( ttxxzуx   

Тавтология )()( yxzуx   

 

Бугунги кун ўқитувчиси ХХI аср қиёфасини ўзида тўла шакллантирган, ўз 

соҳаси эмас, балки фанлараро боғланишни таъминлаш учун бутун бир соҳанинг 

билимдон эгаси, нутқи равон, изчил, гўзал адабий тилда сўзловчи, сўзи билан 

амали бир, жамиятда баркамол, эътиқоди бут, маънавий мафкураси, фикри ва 

зикри соғлом, баркамол фарзандларни тарбияловчи мукаммал инсон бўлмоғи 

лозим. 

Шунингдек, илғор педагогик технология асосида ташкил этилган дарслар 

талабаларни билимларининг яхлит ўзлаштирилишига ёрдам беради. Талаба 

тафаккурини ўстиради, мустақил, ижодий фикрлашга ўргатади. Зеро, баркамол 

авлод тарбияси жамият маданий-маърифий тараққиётининг, миллат маънавий 

камолотининг муҳим белгисидир. 

